
ՈՐՈՇՈՒՄ
24 դեկտեմբերի 2014 թվականի №475Ա
ք.Երևան
«ՀԱԿՈԲՋԱՆՅԱՆԻ ԵՎ ԳԱԼՍՏՅԱՆԻ ՀԷԿ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ №0024 ԼԻՑԵՆԶԻԱՅԻ ՊԱՅՄԱՆՆԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ԸՆԿԵՐՈՒԹՅԱՆԸ ՆԱԽԱԶԳՈՒՇԱՑՆԵԼՈՒ ՄԱՍԻՆ
 Հաշվի առնելով, որ՝
ա) «Հակոբջանյանի և Գալստյանի ՀԷԿ» սահմանափակ պատասխանատվությամբ ընկերությունը (այսուհետ՝ Ընկերություն) 2014 թվականի նոյեմբերի 25-ի գրությամբ հայտնել է, որ «Շաքի» փոքր հիդրոէլեկտրակայանում փոխարինվել է №1 հիդրոագրեգատը, ուստի խնդրել է փոփոխություն կատարել Հայաստանի Հանրապետության էներգետիկայի հանձնաժողովի 1999 թվականի հունիսի 25-ի «Փոքր ՀԷԿ-երին գործունեության լիցենզիաներ տրամադրելու մասին» №10 որոշմամբ «Հակոբջանյանի և Գալստյանի ՀԷԿ» սահմանափակ պատասխանատվությամբ ընկերությանը տրամադրված էլեկտրական էներգիայի (հզորության) արտադրության №0024 լիցենզիայի (այսուհետ՝ №0024 լիցենզիա) պայմաններում՝ ամրագրելով նոր հիդրոագրեգատը, 
բ) համաձայն №0024 լիցենզիայի պայմանների 9-րդ կետի՝ էլեկտրական էներգիայի արտադրության գործունեությունն իրականացվում է դրանում նշված սարքավորումներով, 19-րդ կետի համաձայն՝ լիցենզավորված անձը պարտավոր է ապահովել լիցենզավորված գործունեության ընթացքում օգտագործվող սարքավորումների համապատասխանությունը Հայաստանի Հանրապետությունում գործող տեխնիկական կանոնակարգերին և լիցենզիայում նախատեսված պայմաններին, իսկ 31-րդ կետի համաձայն՝ լիցենզավորված անձը պարտավոր է Հայաստանի Հանրապետության հանրային ծառայությունները կարգավորող հանձնաժողովին (այսուհետ՝ Հանձնաժողով) անմիջապես հայտնել այն հանգամանքների մասին, որոնք հանգեցրել են կամ կարող են հանգեցնել լիցենզիայի պայմանների խախտումների,
գ) Հանձնաժողովը 2014 թվականի դեկտեմբերի 17-ից Ընկերության նկատմամբ հարուցել է վարչական վարույթ՝ №0024 լիցենզիայի պայմանների 9-րդ, 19-րդ և 31-րդ կետերի խախտման փաստի ուսումնասիրության նպատակով, որի մասին Ընկերությունը ծանուցվել է Հանձնաժողովի 2014 թվականի դեկտեմբերի 17-ի №ՍԱ-2828ի գրությամբ, որով Ընկերությանն առաջարկվել է ներկայացնել հարուցված վարույթի շրջանակում ուսումնասիրվող հարցի առնչությամբ փաստարկներ և հիմնավորումներ, 

դ) Ընկերությունը հարուցված վարույթի շրջանակում ուսումնասիրվող հարցի առնչությամբ որևէ փաստարկ կամ հիմնավորում չի ներկայացրել, 
ե) Հանձնաժողովի աշխատակազմը իրականացված վարչական վարույթի շրջանակում փաստել է, որ Ընկերությունը խախտել է №0024 լիցենզիայի պայմանների 9-րդ, 19-րդ և 31-րդ կետերի պահանջները, և
 հիմք ընդունելով «Էներգետիկայի մասին» Հայաստանի Հանրապետության օրենքի 30-րդ հոդվածի 1-ին կետը, 42-րդ հոդվածը և Հայաստանի Հանրապետության հանրային ծառայությունները կարգավորող հանձնաժողովի 2013 թվականի նոյեմբերի 1-ի «Էներգետիկայի բնագավառում գործունեության լիցենզավորման կարգը հաստատելու և մի շարք որոշումներ ուժը կորցրած ճանաչելու մասին» №374Ն որոշումը` Հանձնաժողովը որոշում է.
1. №0024 լիցենզիայի պայմանների՝
1) 9-րդ կետում «840» թիվը փոխարինել «1205» թվով.
2) 9-րդ կետի 1-ին և 2-րդ ենթակետերը շարադրել հետևյալ խմբագրությամբ.
«1) հիդրոտուրբին N1` PO-785/55, 785 կՎտ, 2013թ., 

2) գեներատոր N1` СГ-2-800, 800 կՎտ, 2013թ,».
2. №0024 լիցենզիայի պայմանների 9-րդ, 19-րդ և 31-րդ կետերի խախտման համար Ընկերությանը նախազգուշացնել: 
3. Սույն որոշումն ուժի մեջ է մտնում ստորագրման պահից։
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ ՝ 





Ռ. ՆԱԶԱՐՅԱՆ 
 ք. Երևան
 24 դեկտեմբերի 2014թ.
 ժամը 1600
600.0475.24.12.14

